
GOVERNOR CUOMO ANONSE GRAN OUVÈTI EKSPOZISYON “COOL GLOBES” 

NAN CANALSIDE NAN BUFFALO  
 

Ekspozisyon Art Piblik soulve sansibilizasyon sou Chanjman Klima 
 
 
Gouvènè Andrew M. Cuomo jodia te anonse enstalasyon ekspozisyon art piblik “Cool 
Globes” public sa ki pral fonksyone jiska nan kòmansman mwa novanm, nan Canalside 
nan Buffalo, NY. Ekspozisyon an, ki patwone pa Cool Globes, Inc., prezante 12 eskilti 
glòb, chak avèk yon mesaj sou kijan alafwa piblik ak biznis yo ka ede redwi epi atenye 
chanjman klima.  
 
“New York te alatèt peyi a nan chanjman klima e pwojè sa mete aksan sou angajman 
kontinyèl nou pou pwoteje planèt nou an pou pwochen jenerasyon yo,” Gouvènè 
Cuomo te deklare. “‘Cool Globes’ ankouraje Nouyòkè yo pou pran aksyon senp pou 
konsève anviwonman nou an, e mwen fyè pou m òganize ekspozisyon sa kòm nap 
travay pou bati yon New York ki pi vè, pi pwòp ak pi dirab.”  
 
Sou lidèchip Gouvènè Cuomo, New York te pran aksyon fonse pou takle chanjman 
klima, konsève anviwonman epi devlope ekonomi enèji pwòp eta. Grasa vizyon refòme 
enèji a, New York te aganje yon rezèv 50 pousan nan bezwen elektrisite eta nan 2030 
epi reyalize sib ke yo rekonèt nan nivo entènasyonal nan yon rediksyon 80 pousan 
emisyon kabònn nan 2050. 
 
“Nou kontan pou nou travay avèk Gouvènè Cuomo pou pote Cool Globes nan New 
York pou selebre angajman Nouyòkè yo pou adrese chanjman klima epi bati yon avni ki 
pi dirab,” te deklare Wendy Abrams, fondatè Cool Globes, Inc. “Globes la pwomote 
solisyon a chanjman klima avèk aksyon senp pa endividyèl ak biznis yo.” 
 
“Canalside se lokal pafè pou ekspozisyon art piblik sa ak pou soulve sansibilizasyon 
nan solisyon pou chanjman klima,” te deklare Prezidan Erie Canal Harbor 
Development Corporation Robert Gioia. “Lokalize isit la nan Great Lakes, Canalside 
selebre koneksyon rejyon an avèk dlo men enpak posibilite ekonomik nan chanjman 
klima sou nivo dlo enpòtan e nou dwe rekonèt li. Nou kontan anpil pou nou òganize 
‘Cool Globes’ epi itilize ekspozisyon sa pou edike vizitè nou yo.”  
 
Ekspozisyon “Cool Globes” an te premye fèt Chicago nan 2007, an patenarya avèk 
Field Museum of Natural History ak Biwo Anviwonman Majistra Daley. Ekspozisyon an 

te gen plis pase twa milyon espektatè. Depi lè sa, “Cool Globes” an te vwayaje nan 
mond lan, li te fè arè nan Vil New York, Washington D.C., San Francisco, Los Angeles, 
San Diego, Houston, Vancouver, Sundance, Cleveland, Boston, Copenhagen, Geneva, 
Marseilles, Amsterdam ak Jerusalem.  
 
Eta ap òganize yon lòt ekspozisyon “Cool Globes” nan Battery Park City nan anba 
Manhattan. Moun yo te renmen gade ekspozisyon an sou Waf A plaza pandan mwa ki 
sot pase yo. “Cool Globes” pral rete afiche jiska 20 novanm 2016.  
 
Reyalizasyon Enpòtan ak Akonplisman Anwivonman  
 
Eta New York angaje pou l pwoteje anviwonman nou an, pwoteje espas lib, ogmante 
aksè nan gwo ak bèl resous natirèl eta a – lanse plizyè aktivite enèji pwòp revolisyonè 
epi prepare pou efè nan chanjman klima yo. Reyalizasyon prensipal Gouvènè Cuomo 
ak akonplisman enèji enpòtan sou anwivonman gen ladann: 

• Lanse Standa Enèji Pwòp: Gouvènè Cuomo te mande Komisyon Sèvis Piblik 
pou elaji elektrisite renouvlab a gran echèl kidonk lap bay 50 pousan 
jenerasyon elektrik nan 2030, jan li te prevwa nan Plan Enèji Eta 2015, ak pou 
pwopoze yon plan pou sipòte flòt nikleyè zewo emisyon ki egziste deja nan 
New York. 

• Siyen daprè 2 MOU: Nan 2015, Gouvènè Cuomo te siyen 2 MOU, yon akò ant 
eta, pwovens ak vil yo nan tout mond lan pou afime angajman yo pou redwi 
emisyon gaz a 80 pousan nan 2050 pou ede kenbe tanperati mwayèn tè a pou 
l pa ogmante 2 degre sèlsiyis (oswa 3.6 degre Fahrenheit) nan 2100. Nan kad 
Plan Enèji 2015 Eta, New York te etabli sib ki pi agresiv nan peyi a pou redwi 
emisyon a 40 pousan nan 2030 ak 80 pousan anba nivo 1990 nan 2050. 

• Fasilite yon New York ki san chabon nan 2020: Chabon se youn nan pi gwo 
emisyon gaz greenhouse ak sous gaz anviwonmantal nwizib pou pwodiksyon 
elektrisite. Pou reyalize objektif eta pou redwi emisyon gaz kabonik apati sektè 
enèji pa 40 pousan nan 2030 Gouvènè a te mande Depatman Sèvis Piblik ak 
DEC pou delvope yon plan règlemantè ki pral fèmen de izin chabon ki rete nan 
eta oswa re-alimante sous enèji ki pi pwòp nan 2020. 

• Dirije Transpò ak Klima: Kòm emisyon transpòtasyon se pi gwo sektè 
emisyon gaz greenhouse, New York te lanse aksyon anbisye pou 
kondwiemisyon sa yo. Gouvènè Cuomo te siyen lwa sou Zero Emission Vehicle 
(ZEV) MOU, ak Alyans Entènasyonal ZEV pou fè eta ale delavan nan redwi 
emisyon gaz nan veyikil yo, ansanm avèk anbake nan inisyativ Klima ak 
Transpòtasyon avèk yon kowalisyon nan 12 eta nan Nòdès yo. EPF kounye a 
ap bay gwo finansman pou ede kominote yo redwi ak adapte nan chanjman 
klima, bay nouvo rekonpans pou acha veyikil pwòp ak enfrastrikti. Sa a pral 
pèmèt sipòte pwogram rabè veyikil zewo emisyon konsomatè NYSERDA. 

• Adopte yon Fon Enèji Pwòp $5 milya pou 10 ane: Sou dis pwochen ane yo, 
Fon Enèji Pwòp NYSERDA ap kondwi pi gwo envestisman nan sektè prive pou 
sipòte deplwaman enèji pwòp ak solisyon enèji efikas nan kay, bilding, ak 
kominote New York yo; envesti nan rechèch dènye kri ak devlopman pou 
akselere inovasyon enèji pwòp; bay $ 1 milya pou pwogram NY-Sun Gouvènè 

a; epi kapitalize pi gwo Green Bank nan peyi a. Grasa CEF, Eta ap redwi tou 
pousantaj sipleman kontribyab yo pa $90 milyon nan 2016 e pa yon total $1.5 
milya nan 2025. Li konplete Standa Enèji Pwòp lè li diminye depans ak 
entansifikasyon teknoloji enèji pwòp pou reponn a objektif elektrisite renouvlab 
50 pousan nou an.  

• Lanse pi gwo Green Bank nan peyi a: New York se kay pou $1 milya green 
bank, pi gwo green bank nan peyi a. Nan 2015, NY Green Bank te bay $49 
milyon pou sipòte twa akò ki pral bay pi gwo deplwaman nan pwojè enèji efikas 
ak solè rezidansyèl ansanm avèk van nan ti nivo sou pwopriyete rezidansyèl, 
agrikòl ak ti pwopriyete komèsyal yo. Kapital Green Bank ap ogmante yon 
finansman adisyonèl $179 Milyon ki soti nan men patnè sektè prive yo. 

• Devlope Pwojeksyon Ofisyèl Elevasyon Nivo Lamè: Jan li endike daprè Lwa 
sou Risk Kominotè ak Rezistans, Eta New York ap adopte pwojeksyon sou nivo 
lanmè eta kap monte baze sou pi bon syans ki disponib ak revizyon piblik solid; 
pwojeksyon sa yo ap pi byen prepare kominote kotyè ak pwopriyetè biznis yo 
pou evènman move tan tankou Gwo tanpèt Sandy. 

• Climate Smart Communities ap pran aksyon: Plis pase 170 gouvènman 
lokal, ki kouvri 6.6 milyon Nouyòkè, te rantre nan pwogram Eta pou sipòte 
adaptasyon nan chanjman klima lokal ak rediksyon e sèt kominote te konplete 
yon pwosesis sètifikasyon solid. Bidjè 2016-17 ki te adopte a gen ladan yon liy 
$11 milyon nan nouvo fon EPF pou sibvansyon Climate Smart Communities, 
bay kominote yo abilite pou transfòme plan rezistans ak adaptasyon 
annaksyon. 

